
      [image: Cikope capacanya: Ŵasambizgi ŵa Akinyi, lakusindikizgika na African Storybook]
    
Ŵasambizgi ŵa Akinyi

      [image: Ŵana ŵasukulu ŵakumbatila asambizgi. Ŵana ŵasukulu ŵali kumaso kwakilasi. Asambizgi mbakukondwa pakuwona ŵana.]
    
Aŵa mbasambizgi ŵane.
Zina lawo Mbasambizgi ŵa Akinyi.
Ŵakutitemwa comene.

      [image: Asambizgi ŵayimilila mukilasi kunthazi ŵakulongola pabolodi. Ŵana ŵakhala mumadesiki ŵakuteghelezga.]
    
Ŵasambizgi ŵa Akinyi ŵakutisambizga vilembo vya mazgo (afabeti).
Ŵakutisambizga vilembo ivyo tingavizunula (mavawelo)
Ningazunula vilembo ivi a, e, i, o, u.

      [image: Ŵana ŵanyamula mapepala agho ŵalikujambulapo vinthu. Asambizgi ŵanyamula pepala ilo ŵalikujambulapo cipewa.]
    
Ŵasambizgi ŵa Akinyi ŵakutisambizga mitundu ya vinthu.
Nkhumanya mtundu wuswesi, wabulu, wabiriwiri, wayelo na wufipa.

      [image: Ŵana ŵagona  pamphasa. Asambizgi ŵa Ankiyi ŵakuŵalaŵilila. Ŵakhala pampando ŵakwimba sumu.]
    
Nyengo yakugona, Ŵasambizgi ŵa Akinyi ŵakutiyimbira sumu kuti tigone.
Ŵakutiyimbira sumu yakutipangiska kuti tigone.
Sumu yikwimbika nthena:
Khukhukhu zira, khukhukhu zira
Nkhunguni zaluma, zaluma mwana wane
Mwana wane msungwana, khukhukhu zira
Mugone makola, khukhukhu zira.

Khukhukhu zira, khukhukhu zira
Nkhunguni zaluma, zaluma mwana wane
Mwana wane msepuka, khukhukhu zira
Mugone makola, khukhukhu zira.

Ŵasambizgi ŵa Akinyi ŵakumanya vidokoni vinandi.

Dazi lililose ŵakutiphalira cidokoni casono.


      [image: Ŵana ŵakhala padesiki lawo asambizgi ŵakuŵayowoyeska. Ndowo yakutayamo viswaswa yili pakona mukilasi.]
    
Pa Mande, ŵakutiphalira vidokoni vyakuyowoya za ŵanalume awo ŵalikucita vinthu vyakuzirwa.

      [image: Ŵana ŵakhala mumadesiki ghawo. Ŵanyakhe ŵawuska mawoko apo asambizgi ŵakuyowoya. Cikwama cakuyeghelamo mabuku cili pasi.]
    
Pa Ciŵiri, ŵakutidumbira vidokoni vyakuyowoya za ŵanakazi awo ŵalikucita vinthu vyakuzirwa

      [image: Ŵana ŵakhala mumadesiki ghawo. Mnyamata yumoza wayimilila kunthazi mukilasi watambasula mawoko ghakhe. Asambizgi ŵakuyowoya.]
    
Pa Citatu, ŵakutidumbira vidokoni vyakuyowoya zamendero.

      [image: Msambizgi na ŵana ŵayimilila kuwalo pasi pakhuni. Msepuka wanyamula mphika uwo mwamela kakhuni. Msungwana wanyamula ndowo yamaji. Ŵakupulikizga ivyo asambizgi ŵakuyowoya.]
    
Pa Cinayi, ŵakutidumbira vidokoni vyakuyowoya za ulimi.

      [image: Ŵana ŵakhala pasi mukilasi ŵakuphalirana vidokoni. Ŵakuseka. Asambizgi ŵakhala pasi ŵakupulikizga. Msepuka wayimilila kunthazi wakola thumba lakhe lakabunthu kweniso wakuseka.]
    
Pa Cinkhondi, tikuyowoya vidokoni vinthu.

      [image: Msambizgi, msepuka na msungwana ŵayimilila kunthazi mukilasi. Ŵakolera mabuku mumawoko ghawo.]
    
Ŵasambizgi ŵithu mbasambizgi wawemi comene calo cose capasi!
Pala nakula, nkhukhumba nizakaŵe ngati Ŵasambizgi ŵa Akinyi.

